
FAKTABOK
JON EWO OG  
INGUNN AAMODT:

Hurra for Norge!
ILLUSTRERT AV ANDERS KAARDAHL. 

CAPPELEN DAMM

Hurra for Norge! er ei faktabok om 
landet vårt, for barn mellom tre 
og seks år. Resultatet viser kva 
feller sakprosaen kan gå i når ein 
ikkje veit kva ein vil med han. 
Sakprosaen må velja rett og godt 
når det gjeld emne og presenta-
sjon. Hurra for Norge! framstår som 
lettvint og samanraska, forfatta-
rane har ikkje mykje på hjarta 
når det gjeld emnet sitt.

Boka presenterer typiske all-
kunneemne som historie, geografi, 
matvanar, politikk, dyr, natur og 
religion. Kjendisar og snop er også 
med. Tekstane til kvart emne er 
svært korte, det er ein del av pro-
blemet når ein skal seia noko for-
nuftig, til dømes om religion.

Av og til stussar eg på sannings-
verdien i det eg les, til dømes at 
dei fleste nordmenn «jobber i 
butikk eller på restaurant, på 
hotell eller sykehus». Det kan kan-
skje verifiserast, men er det dek-
kjande? Ein får vita at dei vanle-
gaste norske namna er Anne, Inge 
og Kari, Jan, Per og Bjørn. Denne 
statistisk baserte informasjonen 
er det ein får om norske føre-
namn, i to setningar. Eg kan ten-
kja meg mange fleire interessante 
innfallsvinklar til namn enn dette. 

Relevans er også eit pro-
blem når emnet er norsk språk. 
Bokmål, nynorsk, dialektar og 
samisk er ramsa opp, men ikkje 
forklarte. Språka til nye etniske 
minoritetar, som barn veit mykje 
om, er ikkje nemnde. Dialekt-
mangfaldet blir eksemplifisert 
gjennom ni ulike namn på same 

insekt. For det første kan det dis-
kuterast kor klokt det er å trekkja 
fram det mange vil sjå som språk-
lege raritetar. Spør ein ungar om 
dialektar, snakkar dei om gram-
matikk, ulike pronomen og bøy-
ingsformer, og om kjenningar 
og kjendisar med ulike dialektar. 
Kvifor gjera språk kuriøst og ikkje 
erfaringsnært? Det er også uklart 
kva insekt det er snakk om. Tek-
sten seier «dette insektet» og viser 
til to mogelege illustrasjonar. Éin 
viser eit lite «lubbent» insekt, utan 
brodd, på stylter og med paraply 
og marihønekappe. Bildeteksten 
seier «stankebein» (!). Ei anna teik-
ning like ved viser noko som for 
meg ser ut som eit (dårleg teikna) 
stankelbein med brodd, bildetek-
sten seier «en kjempemygg!». Eg 
trudde eg visste kva stankelbein 
og mygg er, men no er eg jammen 
ikkje sikker lenger.

Tekstane inneheld kjappe poli-
tiske vurderingar. Ein kan gjerne 
problematisera monarkiet, men 
ein får gjera det skikkeleg. Utan 
argument er det å undervurdera 
barn når ein nøyer seg med at det 
er «litt gammeldags å ha konge». 
Den som meiner at juss er rele-
vant for førskolebarn, må ha vilje 
til å seia meir enn at «et land må 
ha lover og regler, elles blir det 
bare bråk og tull». Når det hand-
lar om våre «fire superkule rov-
dyr», greier ein i alle fall å følgja 
opp med ulike perspektiv frå rov-
dyrproblematikken.

Slurv i struktur og språk 
skjemmer. Under «Stortinget» 
står det plutseleg at krona til 
kong en er innelåst i Erkebispe-
garden i Trondheim. Skiljet mel-
lom husdyr og kjæledyr er uklart. 
Det synest tilfeldig kva oppfin-
narar som er verde å namngi og 
ikkje. Fullt namn får dei som laga 
Krag-Jørgensen-geværet, men ein 
konkret tannkost er laga av «en 
norsk tannlege». Dårleg språk ska-
per inntrykk av ei lettvint hald-
ning: «[Superbrush] er tannbør-
sten med tre hoder. Renere enn 
det blir ikke ei tann», og «I lufta 
over Norge finnes det også noen 
dyr». Det er viktig å laga god sak-
prosa for barn, det er også eit kul-
turpolitisk satsingsområde. Jon 
Ewo, Ingunn Aamodt og Cappelen 
Damm tek her altfor lett på det.

INGEBORG MJØR

Ingeborg Mjør er førsteamanuensis  
i litteratur ved Høgskolen i Bergen.

BILDEBOK
ANTHONY BROWNE:

Meg og deg
MANGSCHOU

Eventyret om Gullhår har 
vist seg absurd slitesterkt, 
trass i klare problem. Det 
manglar ein sympatisk 
hovudperson, eit meinings-
fullt prosjekt og ein slutt 
i samsvar med konvensjo-

nane til eventyret. Gullhår 
synest umotivert der ho inva-
derer bjørneheimen, et opp 
grauten, øydelegg inventa-
ret og legg seg i seng ene til 
andre, for så å stikka av. Men 
ei enkel og systematisk form 
gjer eventyret lett å fortelja 
og sikrar gjenbruk for nye 
generasjonar barn. «Rødhette 
og ulven» har vore utsett for 
ei rekkje nytolking ar, Gull-
hår har halde seg i si form, 
men no gir britiske Anthony 
Browne henne ein sjanse. 
Browne er kjend for bruk av 
klassiske eventyrmotiv i nye 
bildebøker, og han brukar 
dei i undersøkingar av barn-
dom og emosjonelle utvi-
klingskonfliktar.

«Den bittevesle beibibjør-
nen» gir oss historia om den 
dagen han fann ei framand 
jente i senga si; denne blir 
fortald på høgre side av opp-
slaga. Bilda viser velstelt for-

stad, bjørnane framstår som 
britisk middelklasse, familie-
relasjonane synest meir for-
melle enn intime. Venstre-
sida av oppslaga fortel ei 
anna historie, i bilderuter i 
serie, utan ord. Lesaren kan 
følgja ei jente som kjem bort 
frå mor og går seg vill, finn 
bjørnehuset og søkjer ly. Ho 
høyrer heime i eit grått og 
fattigsleg bybilde, med spor 
av hærverk og kriminali-
tet. Berre det gylne håret til 
jenta har farge. I dette grå 
finn mor og dotter kvarandre 
til slutt att i eit desperat og 
varmt famntak. Bjørneungen 
står åleine i glaset og undrar 
på kva som skjedde med 
jenta som styrta av garde. 

Meg og deg er eit fint for-
søk på å forstå Gullhår-figu-
ren. Boka skaper dessutan 
ei ny interesse for veslebjør-
nen. Graut, stol og seng er 
ikkje alt her i livet.

Kreti og pleti  
om Noreg

Kaker og kultur 
mot einsemd

BILDEBOK
HILDE HODNEFJELL:

Kake samleren
MANGSCHOU

I ein by bur ein mann som 
samlar på kaker. Kakene stel 
han frå stemnemøte, mors-
dagar, gravferder og hage-
selskap; han har ei impone-
rande samling. Kvar kake 
har ei historie knytt til men-

neske, liv, sosi-
ale situasjonar og 
sanseopplevingar 
og blir ei påmin-
ning om det kake-
samlaren manglar, 
for han er åleine. 
Historia er enkel. 
Samlaren blir ven 
med ein hund, 
hunden blir etter-
lyst av eigaren sin, 
som også er ein-
sam. Han er dess-
utan museums-
direktør, såleis 

med kompetanse til å laga 
utstilling. Desse tre lagar ei 
spektakulær kakeutstilling, 
og livet pulserer rundt dei. 

Kakesamleren har fine bil-
debokkvalitetar. Ho har ei 
setning eller to på kvart opp-
slag. Lesinga tek likevel tid, 
på grunn av bilda. Dei viser 
den store byen og den vesle, 
nærmast usynlege mannen 
som går frå hus til hus. Ein 
kan følgja han etter stipla 

liner, ein ser koss han umer-
keleg lurer til seg kaker. Lesa-
ren er den første som opp-
dagar hunden som følgjer 
etter han. Lesaren er den før-
ste som oppdagar plakatane 
med «Hund savnet av Muse-
umsdirektør». Lesaren blir 
også invitert til å interessera 
seg for menneska i hus og 
kafear, ein oppdagar nye his-
torier når ein les boka fleire 
gonger. Somme av desse his-
toriene møter ein som infor-
masjonstekstar på utstil-
linga, til dømes «Prinsesse-
kake samlet i 5-årsdagen til 
Ingrid Alexandra. Ekte prin-
sesse» eller «Morsdag. Sli-
ten mor». Desse tekstane er 
viktige i Kakesamleren. Hilde 
Hodnefjell har arbeidd godt 
med kontrasten mellom grå 
mann i grå by og dei farge-
rike kakene og historiene. 
Kakesamleren er ei melan-
kolsk og lun historie om 
vegen ut av einsemd, ei bil-
debok å bli glad i.

Gullhår, restituert

BARNELITTERATURINGEBORG 
MJØR   
imj@hib.no

Anthony Browne undersøkjer moderne barndom 
gjennom eventyrmotiv.

Grå mann i grå by samlar på fargerike kaker  
og historier.Denne boka viser kva feller sak­

prosaen kan gå i når ein ikkje veit 
kva ein vil med han.

Bygdetragedie
I Ibsenhuset legg Aasmund 
Nordstoga fram tekstane i  Vinjes 
langdikt Storegut som om han er 
forkynnar av beste merke.  

teater 18

Pipa i sekken
For at Elisabeth Vatn skulle få 
sekkepipa si, måtte ei makedonsk 
geit bøte med livet. 

musikk 16

homofili 6–7

For mange unge homofile er 
livet svært vanskeleg, seier 
Tone Hellesund. 

musikk 15

Når Benedicte Maurseth 
spelar fele i teaterstykket  
Andvake, gløymer ho kven ho er.

Mørk fortid
I alliansen med Tyskland gjorde 
finnane seg skuldige i langt verre 
krigsbrotsverk enn det som før 
har vore kjent. 

historie 11

På ville vegar
Paven tek inn i varmen ei særs 
reaksjonær sekt med ein biskop 
som fornektar holocaust. Teolog 
Ola Tjørhom er skremd.

religion 9

intervju 8–9

Norsk landbruk er ein stor 
suksess, meiner departements-

reven Per Harald Grue. 

Pensjonsfella
Vital og Storebrand tek truleg nær halvparten av pensjons-
pengane til personkundane. Finansmarknaden fungerer dårleg 
for vanlege folk, syner rapport frå Kredittilsynet.  SIDE 4–5

Foto: Istockphoto

essay 18–19Utanriks 8–9

Filmen Anonyma fortel den 
groteske soga om dei russiske 
valdtektene i okkuperte Berlin.

Maratonlandet
Abebe Bikila tok OL-gull på 
maraton i Roma i 1960. I dag 
inspirerer Bikila tusenvis av unge 
løparar i Etiopia.

reportasje 14–15

intervjU 10

Nestekjærleiken må få større 
plass i asylpolitikken, meiner 
filmskapar Margreth Olin.

Jeg av Peter Normann Waage er 
ei av dei vakraste bøkene eg 

har lese, skriv Walid al-Kubaisi.

Tru som lækjer
Mange legar får dårlege resultat 
av di dei er altfor pessimistiske. 
Dei har noko å lære av Snåsa- 
mannen, meiner Einar Kringlen. 

kronikk 27

Frykt og fakta
Opp gjennom åra har det vore 
mange oppslag om «miljøkrise», 
men mange av dei har vore 
falske, skriv Trygve Refsdal.

klima 24–25

Uryddig om 
Knut Hamsun
Ein skrivekunstprofessor må vere 
i stand til å anerkjenne Hamsun 
som ein stor diktar, skriv Atle 
Kittang om Eldrid Lundens 
Hamsun- og Garborg-essay.

bokmelding 20

Folk flest i Midtausten er rasande over åtaket på 
Gaza. Men dei fleste statsleiarane i regionen ser 
gjerne at Israel knuser Hamas.  SIDE 4–5

Israels-
venene

Verken Fatah-leiar Mahmoud Abbas eller president Hosni Mubarak i Egypt vil 
felle tårer om Hamas blir knekt.  Foto: Scanpix

Det er éin skamplett på  
programmet til Festspillene, 
skriv Sjur Haga Bringeland.

KOMMENTAR 6–7

Fylkeskommunane utviklar eigne læreverk som ligg fritt 
tilgjengelege på nettet. Dette er ei skulereform som  
ingen har vedteke, meiner Lektorlaget.  SIDE 4–5

Helga Flatland har skrive 
roman om bygdegutar som 
vervar seg til Afghanistan.

I Økland-land
– Det er heilt greitt å ta livet av 
seg, men det er feil folk som gjer 
det, meiner Einar Økland. Sjølv 
har han klart å bli sytti år.

TOMANNSHAND 18–19

Unge Lennon 
og damene
Filmen Nowhere Boy skildrar den 
unge John Lennon i skvis mellom 
mor og tante. 

FILM 17

Storebrorfrykt
– Datalagringsdirektivet er 
uakseptabelt. Ikkje eingong Stasi 
registrerte all kommunikasjon, 
seier Georg Apenes i Datatilsynet. 

INTERVJU 3

Jarnkvinna
Margaret Thatcher var ufin med 
statsrådane sine inntil det 
kvalmande, fortel den tidlegare 
talsmannen Bernard Ingham.

UTANRIKS 10–11

Arnved Nedkvitne kjem ikkje 
til å få att professorstillinga si 
ved UiO, trur Jon Hustad.

INTERVJU 13

Den skjulte 
skulereforma

KOMMENTAR 15 

Om ikkje den norske smelteverksindustrien kan betale marknadspris for krafta,  
kan han berre flagge ut, meiner økonomiprofessor Lars Mathiesen.  SIDE 8–9

– Adjø, industri

Aluminiumsverket i Årdal har slite med låge aluminiumsprisar det siste året.  Foto: Norsk Hydro

kommentar 7 kåring 11

Samtidsruinar av Marit Eikemo 
er Årets nynorskbok 2008, 
meiner Dag og Tid-lesarane.

Konge av Sibir
Den norske forretningsmannen 
Jonas Lied levde eit eventyrleg liv. 
Denne våren kjem biografien 
hans frå 1943 ut på russisk.  

historie 14–15

Ordmeisteren
Magne Rommetveit var den 
viktigaste målmannen i si tid, 
skriv Erling Lægreid. Også Tove 
Bakke heidrar ordbokmannen. 

minneord 12

Lidinga i Gaza er nok eit døme på at krig alltid råkar dei 
sivile hardast. Men vi lettar ikkje lidingane ved å gløyma 
alle andre perspektiv, skriv Kaj Skagen i eit essay om  
Midtausten.  SIDE 19–21

Rotteracet
Etter nokre få minutt på trede-
mølla lengtar eg etter ei synd-
flod, rapporterer Agnes Ravatn 
frå treningsstudioet.

stillstand 16–17

Forsvarsvener
Folk og forsvar og andre forsvars-
venlege organisasjonar vart skipa 
under den kalde krigen. Har dei 
framleis livets rett? 

samfunn 4–5

Få offentlege hendingar har 
gjort meg så nedtrykt som Oslo-

opptøyane, skriv Jon Hustad. 
minneord 18

Det er som kosmopolitisk 
tenkjar at Arne Næss bør verta 
hugsa, meiner Fredrik W. Thue.

Blikket på Gaza

Ei palestinsk kvinne ser ut over øydelegginga etter bombinga av Rafah 9. januar.  Foto: Scanpix


